
13. ULAH CALANGAP

Roesdi boga batur sakola, ngarana Tahir. Ari di sakola mindeng pisan manehna ku guruna digeungeureuhkeun, ulah sok calangap. Pang sok digeunggeureuhkeun kitu, meh salawasna si Tahir mah sungutna tara balem-balem. Sumawonna mun aya nu........................ atawa pikiraneun, matana molotot teu ngiceup-ngiceup. sungutna molongo tara daekeun balem.

Hiji poe keur waktu diajar ujug-ujug bae aya laleur asup kana sungut nu nyalangap teh.  Ku si Tahir buru-buru dibatukeun, tapi laleurna ongkoh-ongkoh wae asup kana tikorona terus kana beuteungna.

Kubaturna sabangku katenjoeun pisan keleperna eta laleur teh sarta sidik acan bijil deui tinu sungut si Tahir.

Batur-baturna sakelas ger saleuseurian nenjokeun popolahna si Tahir, ohek-ohek bari mencetan tikoro.

Guruna nyampeurkeun bari nanya: “ Aya naon, aya naon?”

Ku batur baturna dicaritakeun yen aya laleur asup kana sungut Tahir.

“ Ieu gegerepekan keneh dina jero beuteung, nun” omong Tahir.

“ Keun bae” saur guruna “ ari geus asup kana beuteung mah da hese dibijilkeunana”. kakara bisa beunang lamun beuteungna dibedel. Jeung keun bae ambeh lintuh ongkoh , tuh kawas si Rusdi . Ari si Rusdi gembul barang hakan , ari silaing beuteungna dieusian laleur”

Si Tahir reuwaseun pisan pedah aya laleur kateureuy teh, ngomongna dareuda , ungsrek -ingsreuk rek ceurik.

Saur guruna “ Keun engke oge dina jero beuteung silaing tangtu paeh , moal enya hirup bae”.

Teu lila ohek-ohek deui si Tahir batuk, barang diciduhkeun beh bae laleurna bijil deui kaciduhkeun.

Si Tahir atoheun naker nenjo laleurna bijil deui. Boro tadi mah geus reuwaseun pisan, sieuneun laleurna tuluy matuh di jero beuteungna.

“ Kumaha ari geus kitu, Tahir? Silaing kapok? mowal calangap-calangap deui ?” saur Guruna.

“ Mowal , nun” tembal Tahir.

“ Sukur ari kapok mah” .......................... Guruna “ saban saperkara goreng rupana jalma calangap bae teh, kaduana bisi diasupan deui laleur kawas bieu da marukannana sayangna”

14. DONGENG EMA.

Dina hiji peuting ambu Rusdi diuk di tengah imah bari nyaliksikan si Misnem ngedeng di gigireunana. Si Rusdi gawena ngilu ngelek bari heuay.” ...., si gembru...., gawe teh ngan heuay bae da..... kejo “ ceuk indungna.

“ Mun ema atuh  ngadongeng -dongeng ambeh teu nundutan” ceuk Rusdi.

“ Heug atuh dengekeun !”

“ Jaman baheula aya dua budak pahatu, lanceukna lalaki ari adina awewe. Ari........ deukeut hiji leuweung nu loba tangkal bubuahan nu ngareunah kajaning :........, kupa , huni,........... jeung sajabana.

Dina hiji mangsa , barudak teh rek ngala buah kupa ka leuweung. Barang datang ka leuweung ceuk lanceukna “ Nyai akang rek ngala bubuahan , ku nyai pulungan”.

“ Heug akang” ceuk adina.

Terekel budak teh naek. Barang keur jongjon gala kupa, keor aya oray sanca, nyampeurkeun adina anu keur diuk nyanghunjar.... nyarande kana catang.

Gep ngegel oray teh kana sukuna. BUdak teh hariring ngawih”

“ Kang tulungan , kang tulungan !”

Aya nu gagarayaman kana bitis jeung ngegelan, cing geuwat kuring tulungan”

“Usap bae Nyai meureun sireum” ceuk lanceukna. Budak awewe teh , sapanjang bisa ngomongmah teu eureum-eureum ngawilu menta tulung.

Tapi ku lanceukna teu ditolih. Marukannana sireum bae. Tungtungna leg weh budak teh diteureuy buled, sarta orayna tuluy asup ka jero leuwi.

Lanceukna reuwasen naker adina repeh bae teu kecet-kecet. Tuluy turun. barang datang ka handap manehna kageteun pisan sarta ngira yen adina dihakan oray. Tuluy disusul tapak oray teh . Kabeneran barang nepi ka hiji tempat, orayna kapanggih keur gulang -guling bae, teu bisauen indit.  ..............................................................

Kerejed suku budak awewe teh usik. Pok deui ... ngawilu. Kerejed deui awakna usik, kitu wae saterusna , nepi ka hirupna deui budak awewe teh. Gabrug di rontok ku lanceukna bari diciuman, tina,,,,,,,,,,,,. sarta omongna “ Nyai tina maneh geus salamet deui, akang boga pakaulan, rek lalayaran di leuwi  Sipatahunan.

15. TULUYNA

Sabot emana keur ngadongeng kitu , barudak teh repeh taya nu ngomong sakecap-kecap acan. Ambu Rusdi sok ngaleupaskeun leungeuna tina sirah Misnem, marukananana geus sarare.

“ .............  ema rek kamana ?. hempek tuluykeun da kuring ge can hees” ceuk misnem .

“ Enya bae, ma da kuring oge ngadengekeun”.... Rusdi, bari ngagisik panon  “ Keur lebah ngala kupa nya biyeu teh” . Dengekeun atuh .... .....   Murdi  da ngan hees bae.

Anggeus kitu isukna tuluy eta budak teh ..................................keneh rakitna anggeus sarta tuluy dipake ...............................................................................................................................................................................................

.......................................................  .......................................................................................................................................

.......................................................  .......................................................................................................................................

.......................................................  .......................................................................................................................................

maotna , tuluy bangke na dialungkeun ka jero leuwi. Ari adina langgerek wae kapaehan, ku raja tuluy dicandak mulih, kersana rek diangken putra. barang sumping ka karaton, budak teh inget deui “

“ Naon ema karaton ?” ceuk Misnem

“ Bumi raja “ tembal emana 

“ Ku Raja tuluy budak teh dipariksa, timana usul-salna , saha nya indung bapa jeung saha lalaki nu tadi tea.

Jawabna ” Nun  gusti abdi teh parantos teu indung teu bapa. Dupi ti rorompok mung duwaan wae sareng pun lanceuk nu di paehan tadi di leuwi tea”

Barang Raja ngadangu piunjuk budak awewe kitu, anjeuna hanjakaleun pisan tuluy nimbalan ka si lengser     ” Lengser ayeuna sia indit ka alun-alun , takol bende  bejakeun ka jalma-jalma , yen minggu hareup urang marak leuwi Cipatahunan, tapi lain ngala laukna, saha-saha nu manggih tulang kudu dicampurkeun.”

Si Lengser nyembah tuluy indit ngemban timbalann raja.

Dina poe Jumaah, leuwi teh di pengkong. Tuluy sakur tulang nu kapanggih, dekempelkeun serta di sanggakeun ka kanjeng Raja. 

Budak awewe tuluy nyokot hiji tulang nu menang ngumpulkeun.......................... ku manehna bari ngawih :

“geher-geher hihid aing, hihid aing kakahunjutan,

 titinggal nini awaking”

 Kitu bae ngawihna nepi ka tujuh kali. Tulang teh ujug-ujug jleg bae jadi jalma sarta hirup. barang ret nenjo ka adina , gabrug silih rangkul, silih cium Sangeus kitu Raja mulih ti ........ budak nu duwaan .... dicandak ka nagara sangkan diangken putra”

“ Ah bagja nya ema” ceuk  Misnem “ Lamun kuring atuh nu kitu teh jeung akang, nya “

“Kumaha da ........ sia mah” tembal indungna

“ Aeh bit ketang, embung Ma” engke kuring moal aya nu mangdongengkeun deui jeung keueung meureun” ceuk Misnem

16. KALAPA

Bareto geus dicaritakeun , yen sakuriling imah Rusdi rea pisan tangkal bubuahan nu galede hasilna , dianatara eta tatangkalan tangkal kalapa nu pangpangna.  Nu matak direayan melakna sabab pikirannana pa Rusdi tangkal nu sejen buwahanana usum-usuman, pang mindeng-mindengna sataun sakali. Demi kalapa buwahna majeng unggal bulan , tina hiji tangkal bisa kaala rata-ratana lima siki , jadi tina saratus tangkal aya lima ratus siki. Mangkaning kalapa pa Rusdi mah leuwih ti saratus tangkal jeung buwahna laleubet da hade piara. 

Demi waktu-waktu ieu mahal kacida hargana kalapa teh. Upama di itung .... wae sasiki tilu sen , tina lima ratus siki geus lima welas rupiya hasilna pa Rusdi dina sabulan.

Anu geus biasa di urang, kalapa teh ngan dikeletik jeung dipake olah bae.Di ...... rereyana ... dikeletik,  ......

tapi ........ diarah kalapana, dipowe-powekeun dijieun kopra.  Dimana geus reya kopra,  dikirimkeun ka nagara sejen, babakuna ka Eropa. Di ditu dijieun mentega jeung dijieun sabun.

Tapasna jeung batokna ku urang kampung taya deui gawena ngan dipake ............., tapi ari saenya-enya namah rea deui pigaweunana.

Tah kitu hasil tina buwahna teh. Jelas tidinya rea deui hasil nu diarah tina kalapa . Ku jalma nu rajin barangbang anu rag-rag sok sok diradadan jerona dijieun sapu atawa pangubek adona kuweh. palapahna dipenunggar tuluy dipasian dijieun suluh . Di mana dibersihan diluhurna , sintungna jeung salumpitna oge....., dipake suluh.

kalapa anu teu buwahan deui dituar, tangkalna dipake dangdanan imah, kakuwaraana sarua bae jeung kai-kai  nu sejen, nu kasebut .............alus.........

Kahasilan kalapa sakitu reyanan teh Rusdi mah teu nyahoeun , marukannana ngan di arah duweganana bae, da manehna beukieun naker kana duwegan teh. kutap-ketap keneh.

Tapi ayeuna barang manehna geus maca buku-buku, kakara ............ , yen kalapa teh sakitu gunana , sarta ti waktu harita tara deui deui ngalaan duwegan , cara katukang-tukang.

17. SI PINCANG DIMANDIAN

Usum halodo jeung ngijih , geus tangtu unggal taun ku urang kasorang . Demi turuna hujan jeung halodo, saenya enyana aya oge waktosna.

Sakapeungmah , upama usum halodo munggah mingguan teh turun hujan.tampolahna nepi ka ............... Balong-balong loba nu saraat,walungan-walungan saraat, jelema-jelema pada sarusah, taya cai keur nyebor pepelakan.

Tapi upama dina waktosna ngijih mah, hujan sore isuk taya eureuna. nepi ka walungan-walungan caah gede. malah sok matak ngaruksak kana pakaya nu aya di sisina.

Baris nulak ulah hujan teuing , ceuk urang kampung aya tarekahna nay eta kudu di sarang sabalikna ti eta aya deui tarekah nu sejen , lamun hayang turun hujan kudu ngamandian ucing.

Dina hiji mangsa di kampung Rusdi , sababaraha bulan teu turun-turun hujan, pepelakan rea nuu paraeh, sumur-sumur saraat, Beurang peuting urang dinya ngan panas hareudang bae salawasna. Jelema-jelema geus ting araduh bae ku panas sarta te petot-petot ngarep-ngarep hujan.

Hiji poe kolot-kolot karumpul di bale desa. bapa Rusdi  oge aya di dinya. Nu dicaritakeun taya lian ngan hayang buru-buru turun  hujan.  tinu teu katahan ku halodo.  kolot-kolot kabeh pada barijil hojah nagbijilan tarekah ....... supaya tereh turun hujan. Babakuna tarekah anu geus biasa kalampahkeun..............., nya sok ngamandian ucing tea.

“ Seug atuh urang buru-buru bae lampahkeun” omong pa Rusdi” Isukan isuk-isuk urang iring-iringan ngamandian ucing si Rusdi.


